
Ac.nr.10466/21

GJYKATA E APELIT E KOSOVES NE PRISHTINE, kolegji né pérbérje nga gjyqtarét Liridon
Maloku, kryetar i kolegjit, Burim Shala dhe Naim Meholli, anétar té kolegjit, né ¢éshtjen juridike
kontestimore té paditéses Byroja Kosovare e Sigurimeve, kundér té paditurit E.R, Xh.R dhe Z.R,
pér shkak té rimbursimit té démit, duke vendosur sipas ankesés sé té paditurit Xh.R, té paraqitur
kundér aktgjykimit té Gjykatés Themelore né Gjilan C.nr.1657/20, té datés 19.10.2021, né
seancén e kolegjit té mbajtur me datén 25.03.2024, mori kété:

AKTGIYKIM

I, APROVOHET e themelté ankesa e té paditurit Xh.R dhe PRISHET pika I dhe I11 e dispozitivit
té aktgjykimit t€ Gjykatés Themelore né Gjilan C.nr.1657/20, té datés 19.10.2021 dhe ¢éshtja
kthehet né rigjykim né gjykatén e shkallés sé paré.

I1.Aktgjykimi ankimuar C.nr.1657/20, té datés 19.10.2021, né piken Il té dispozitivit, mbetet i pa
shqyrtuara.
Arsyetim

Gjykata e shkallés sé paré me aktgjykimin e ankimuar C.nr.1657/20, té datés 19.10.2021, ka
vendosur mé sa vijon:

I, APROVOHET pjesérisht si e bazuar kérkesépadia e paditéses Byroja Kosovare e Sigurimit dhe
DETYROHEN té paditurit Xh.R dhe Z.R, gé paditéses né emér té rimbursimit t& démit, né
ményré solidare t’ia rimbursojné shumén prej 593.00€, té shkaktuar né aksidentin e trafikut té
datés 25.04.2011, me kamaté ashtu sic paguajné bankat komerciale né Kosové pér mjetet e
deponuara mbi njé vit pa destinim té vecanté, duke llogaritur nga data 28.08.2012 e deri né ditén
e pagesés pérfundimtare, té gjitha kéto né afat prej 15 ditésh, pas plotfugishmérisé sé kétij
aktgjykimi, nén kércénim té pérmbarimit té dhunshém.

ILREFUZOHET si e pabazuar pjesa e kérkesépadisé sé paditéses Byroja Kosovare e Sigurimit
me té cilén ka kérkuar qé t¢ DETYROHET i padituri E.R, gé paditéses né emér té rimbursimit té
démit t’ia rimbursojé shumén prej 593.00€, me kamaté ligjore prej 8% né vit, duke llogaritur

nga dita e ngritjes sé padisé e deri né ditén e pagesés pérfundimtare, té gjitha kéto né afat prej 15
ditésh, pas plotfugishmérisé sé kétij aktgjykimi, nén kércénim té pérmbarimit té dhunshém.

[1I.DETYROHEN té paditurit Xh.R dhe Z.R, gé paditéses Byroja Kosovare e Sigurimit, né
ményré solidare t’ia kompensojné shumén e te hollave ne lartési prej 15.00 euro pér pagesén e
taksés gjyqésore, ne afat prej 15 ditéve pas dités se pranimit te kétij aktgjykimi nen kércénimit e
pérmbarimit te dhunshém.

Kundér kétij aktgjykimi, i padituri Xh.R, pérmes té autorizuarit té tij, né afat ligjor ka paragitur
ankesé, duke e atakuar té njéjtin pér shkak té shkeljeve té dispozitave té procedurés kontestimore
dhe té zbatimit i gabuar i sé drejtés materiale, me propozim qé gjykata e shkallés sé dyté ta aprovoj
ankesén dhe ta prish aktgjykimin ankimor dhe ¢éshtjen ta kthej né rigjykim né gjykatén e shkallés
sé paré.

Paditésja nuk ka parashtruar pérgjigje né ankesé.

Gjykata e Apelit si gjykaté e shkallés sé dyté, pas vlerésimit té pretendimeve ankimore lidhur me
aktgjykimin e atakuar, né mbéshtetje té dispozités sé nenit 194 dhe 195 té Ligjit pér Procedurén
Kontestimore (LPK), ka gjetur se:

Ankesa e té paditurit éshté e pathemelté.

Nga shkresat e 1éndés rezulton se paditésja Byroja Kosovare e Sigurimeve, prané gjykatés sé
shkallés sé paré ka paraqitur padi, kundér té paditurve, pér shkak té rimbursimit té¢ démit té
shkaktuar né aksidentin e datés 25.04.2011, me arsye sikurse né padi.

Duke vepruar sipas padisé sé paditéses, gjykata e shkallés sé paré ka filluar procedurén dhe pas
marrjes sé pérgjigjes né padi, vlerésimit té gjitha shkresave té léndés ka marré aktgjykimin e
ankimuar duke arsyetuar se prindérit jané pérgjegjés pér démin qé e ka shkaktuar fémija i tyre i
mitur dhe t€ njéjtit né ményré solidare 1 ka obliguar g€ paditéses t’ia rimbursojn shumén pre;j
593.00€, pasi qé n€ mes té paléve nuk éshté kontestuese gjendja faktike se me datén 25.04.2011
ka ndodhur aksident i komunikacionit né fshatin Krilevé, Komuna e Kamenicés dhe se shkaktuesi
i kétij aksidenti rrugor E.R atéheré i moshés 11 vjetaré nuk ka pasur polisé té sigurimit pér mjetin
e tij motorik motocikleté, natyrisht pér shkak té€ moshés as patent shofer dhe se paditésja konform
nenit 18 pika 1 paragrafi 1 té Ligjit Pér Sigurim té Detyrueshém nga Autopérgjegjésia e
Republikés sé Kosovés,/ Ligji nr.04/L-018 i datés 14.07.2011/ palés sé démtuar ia ka kompenzuar
démin material dhe tani konform nenit 18 kérkon rimbursimin e kétij démi nga té paditurit-
prindérit e shkaktuesit té démit. Né nenin 18 pika 1 paragrafi 4 té Ligjit té lartécekur éshté
pércaktuar se ,, Byroja ka té drejté regresi pér kéto déme nga personi pérgjegjés dhe até pér
shumén e paguar, shpenzimet dhe kamatat. Faktet e larté cekura konfirmohen nga Raporti Policor
2019-CBT-0430 te dt.25.04.2011. Po ashtu nuk éshté kontestues as fakti se paditésja konform
detyrimeve té saja ligjore e ka kompensuar palén e démtuar né lartésiné prej 593.00€, ngase kété
fakt e konfirmon vet Ujdia jashtégjyqgésore, urdhér transferi bankar i dt.05.07.2011 dhe Vendimi
nr. 758/2011 | datés 23.05.2011 me té cilin éshté kompensuar pala e démtuar NPT. ,, E,, po ashtu
nuk éshté kontestues as fakti se shkaktuesi i démit E.R, né kohén e aksidenti ka gené i moshés 11
vjecar, pasi gé kété fakt e konfirmon Ekstrakti nga Regjistri Qendror i Gjendjes Civile léshuar
nga Zyra e Gjendjes Civile ne Gjilan me numér serik E 20579290 dhe se nuk ka prova se né
kohén e aksidentit té keté pasur aftésiné e té gjykuarit, kurse nga pérmbajtja e Ekstraktit té
Gjendjes Civile konstatohet se té paditurit Xh. dhe Z.R jané prindérit té tij dhe konform nenit 165
té LMD, kané pergjegjési pér démin gé ka shkaktuar fémiu i tyre. Nga kjo gjendje e tillé faktike

se shkaktuesi i démit nuk éshté provuar se né kohén e aksidenti té kété qené i afté pér té gjykuar,
Gjykata ka vendosur @é conform nenit 165 té LMD-sé / 30 Mars 1978/ né té cilén dispozité
shprehimisht éshté pércaktuar se ,, Prindérit pérgjigjen pér démin gé i shkaktojné tjetrit fémija i
mitur i tyre gé ka mbushur moshén shtaté vjec, pérve¢ né gofté se provojné se démi éshté krijuar
pa fajin e tyre,, té paditurit Xh dhe Z.R si prindér té té paditurit E.R té pergjigjen solidarisht pér
démin qé ka shkaktuar fémiu i tyre, ngase té njejtit nuk e kané vértetuar faktin se démi éshté
shkaktuar pa fajin e tyre, ngase né njé moshé té mitur ia kané bleré fémiut motocikletén, pér
drejtimin e té cilés kérkohet edhe patent shoferi dhe polisa e sigurimit.

Gjykata e Apelit nisur nga kjo gjendje e ¢éshtjes vleréson sé pérfundimi dhe géndrimi i gjykatés
sé shkallés sé paré nuk éshté i drejté dhe si i tillé nuk mund té pranohet, pasi gé aktgjykimi i
atakuar éshté i pérfshiré né shkelje té dispozitave té procedurés kontestimore nga neni 182 par.2
pika i) e lidhur me nenin 110 té LPK-sé.

Kolegji i Gjykatés sé Apelit e Kosovés, pas analizimit dhe shqyrtimit me kujdes té shtuar té
provave gé gjenden né shkresat e 1éndés e né raport me pretendimet ankimore erdh né pérfundim
se aktgjykimi i atakuar éshté i pérfshiré me shkelje thelbésore té dispozitave té procedurés
kontestimore té sipér theksuara, pér arsye se té paditurve Xh dhe Z.R nuk ju ka dhéné mundésin
e shqyrtimit té ¢éshtjes né gjykaté, gjegjésisht nga shkresat e 1éndés nuk ka prové se té paditurit
Xh dhe Z.R jané ftuar né ményré té rregullt pér seancén e shqyrtimit kryesor té mbajtur me datén
22/09/2021, ndérsa né anén tjetér nuk dihet se si gjykata e shkallés sé paré ka ardhur né pérfundim
gé té konstaton né procesverbal se té paditurit jané ftuar né ményré té rregullt. Sipas nenit 110 té
LPK-sé ligjvénési ka paraparé: Padia, pérgjigjja né padi, letérthirrja pér né seancé,
urdhérpagesa, aktgjykimi dhe aktvendimi, kundér té cilit lejohet ankim i vecanté, mjeti i goditjes
sé vendimit, i dorézohet personalisht palés, gjegjésisht pérfagésuesit ligjor apo pérfagésuesit me
prokuré té saj. Shkresat e tjera do t’i dorézohen personalisht adresatit kur njé gjé e kétillé
shprehimisht parashihet me kété ligj apo kur gjykata konkludon se pér shkak té dokumenteve
origjinale qé i jané bashkangjitur shkresés gé duhet dorézuar, ose nga ndonjé shkak tjetér,
nevojitet kujdes i shtuar. Andaj, shkeljet e tilla pérfagésojné shkelje thelbésore té dispozitave té
procedurés kontestimore gé kané pasur ndikim né marrjen e aktgjykimit té ligjshém dhe té drejté.

Pika Il e dispozitivit té aktgjykimit té ankimuar, nuk éshté shgyrtuar nga kjo gjykaté, pasi qé né
bazé té thénieve nga ankesa e ushtruar, kjo gjykaté ka konstatuar se né kété pjesé aktgjykimi i
ankimuar nuk éshté goditur nga palét ankuese.

Nga arsyet e cekura Gjykata e Apelit, gjeti se gjykata e shkallés sé paré ka béré shkeljen e
dispozitave té sipércituara, té cilat né riproceduré duhet té eliminohen né até ményré gé palét té
ftohen né ményreé té rregullt pér seancé pérgatitore/kryesore, dhe pasi vlerésimit té gjitha faktet
me réndési vendimtare sipas kérkesave dhe kundérshtimeve té paléve, té vendosé né ményré
meritore pér themelésiné e kérkesépadisé duke nxjerré njé vendim té ligjshém dhe té drejté.

Nga té cekurat mé larté, e né mbéshtetje té dispozitave nga neni 194 dhe 195 paragrafi 1 pika (c)
e LPK-sé, u vendosé si né dispozitiv té kétij aktvendimi.

GJYKATA E APELIT E KOSOVES NE PRISHTINE
Departamenti i Pérgjithshém-Divizioni Civil
Ac.nr.10466/21, me daté 25/03/2024

Kryetari i kolegjit-gjyqtari

Liridon Maloku



